
Martxoaren 20a
Navarra Suma (NA+) talde parlamentarioari atxikitako foru parlamentari Ángel Ansa Echegaray jaunak galdera egin du Parlamentuak 2022ko irailaren 8an onetsitako mozioari buruz (10-23/PES-054). Hona Nafarroako Gobernuko lehendakariak ematen duen informazioa:
1. Nafarroako Parlamentuak Nafarroako Gobernua premiatzen du, arreta presentzialerako, batez ere landa eremuan, pizgarriak eman diezazkien gure erkidegoan lan egiten duten banku-entitateei, finantza-zerbitzuen kontratazio publikoan klausula sozialak erabiliz.
– Nafarroako Gobernuak zer egin du harrezkero eskaera hori betetzeko?
Kontratu Publikoei buruzko apirilaren 13ko 2/2018 Foru Legearen 7.1.e) artikuluan ezarritakoaren arabera, finantza-zerbitzuen kontratuak, oro har, kontratu publikoei buruzko arauditik kanpo daude. 
Hala ere, Nafarroako Gobernuak 2022ko azaroan abian jarri zuen Abentura Digitala, teknologiak erabiltzen hasteko prestakuntza programa bat, erabat doakoa eta Suspertze, Eraldatze eta Erresilientzia Planeko NextGenerationEU europar funtsen bidez finantzatua.
Abentura Digitala programaren hartzaileak Nafarroako herritar guztiak dira: erdi edo goi mailako ikasleak, adineko pertsonak edo erretirodunak, bazterkeria digitalaren arriskua duten pertsonak, langabeak eta sektore guztietako landunak. Ikastaroak pertsona bakoitzaren neurrira diseinatuta daude eta prestakuntza-ibilbideak eskaintzen dira.
1. Nafarroako Parlamentuak Nafarroako Gobernua premiatzen du, banku-entitateekiko lankidetza formulak garatu ditzan Nafarroako Udal eta Kontzejuen Federazioarekin batera, herritarrengandik gertuago dauden finantza-zerbitzuak ematea errazteko. 
– Nafarroako Gobernuak zer egin du harrezkero eskaera hori betetzeko?
Banku-entitateak eta ematen dituzten zerbitzuak Estatuko oinarrizko araudian daude araututa, eskumen-titulu hauen babesean: Espainiako Konstituzioaren 149. artikuluko 1. apartatuko 6., 11. eta 13. zenbakiak, Estatuari eskumen esklusiboa esleitzen diotenak merkataritza arloko legeriaren gainean, kreditua, bankuak eta aseguruak antolatzeko oinarrien gainean eta jarduera ekonomikoaren plangintza orokorraren oinarrien eta koordinazioaren gainean. Nafarroako Foru Komunitatean ez dago arlo horretako araudi berekirik. 
Hala ere, Nafarroako Gobernua, bere eginkizunen barnean, herritar guztiei gaikuntza digitala eskaintzeko kanpaina garrantzitsu bat egiten ari da: https://capacitaciondigital.navarra.es/eu/. 
Nafarroako Gobernuak 2021eko irailean abiarazi zuen Inklusio eta Gaikuntza Digitalerako Plana, helburutzat duena Nafarroa berdintasun digital jasangarria eskaintzen duen lurraldea izatea pertsonen garapenerako eta haien bizi kalitatearen hobekuntzarako.
Foru Komunitatean arrakala digitala murriztuko duen tresna izateko diseinatu da plan hori, eta horretarako bi bide urratuko dira. Batetik, herritar guztien inklusio digitala sustatzea eta gizarte digital berriranzko trantsizioan inor atzean ez uztea; eta bestetik, herritarrek gaitasun digitalak beregana ditzaten sustatzea, lurraldearen eraldatze digitala bultzatu ahal izateko.

